
1.0 PENGENALAN 

 

Dokumen ini ini merupakan garis panduan sebagai rujukan umum berkenaan proses 

dan tatacara yang terlbat dalam aktiviti pembangunan, penawaran dan penyampaian 

kursus PutraMOOC di Universiti Putra Malaysia (UPM). 

 

2.0 LATAR BELAKANG 

 

Pelan Pembangunan Pendidikan Malaysia 2015-2025 (Pendidikan Tinggi) [PPPM 

(PT)] menggariskan Massive Open Online Learning (MOOC) sebagai antara inisiatif 

utama bagi mencapai Lonjakan 9 - Pembelajaran dalam talian tahap Global (Global 

Online Learning, GOL). Inisiatif MOOC menawarkan kelebihan dari segi akses yang 

meluas dan inklusif serta membolehkan pembelajaran yang fleksibel dari segi masa 

dan tempat. Institusi Pendidikan Tinggi (IPT) disaran untuk memanfaatkan kelebihan 

MOOC yang berupaya membina jenama global dan menonjolkan kepakaran dalam 

bidang tujahan universiti. Pemerkasaan MOOC bakal menyumbang kepada 

transformasi pendidikan tinggi negara. 

 

Inisiatif MOOC di UPM telah bermula sejak tahun 2014 di bawah jenama PutraMOOC. 

Penawaran kursus PutraMOOC dibuat melalui DUA (2) platform iaitu Sistem 

PutraMOOC (www.putramooc.upm.edu.my/mooc) dan OpenLearning 

(www.openlearning.com). Pusat Pembangunan Akademik (CADe) menyediakan 

program sokongan yang diperlukan oleh fakulti/pusat pengajian dalam aktiviti 

pembangunan kursus MOOC seperti khidmat nasihat, keperluan teknikal, peruntukan 

kewangan dan pengurusan sistem. 

 

  

http://www.putramooc.upm.edu.my/mooc
http://www.openlearning.com/

3.0  OBJEKTIF GARIS PANDUAN 

 

Bagi memastikan PutraMOOC berupaya melonjakkan keterlihatan (visibility) 

kepakaran UPM melalui pembelajaran secara fleksibel, terbuka dan berterusan 

(seiring dengan konsep “pembelajaran sepanjang hayat” atau lifelong learning), garis 

panduan ini disediakan untuk mencapai objektif-objektif berikut: 

 

(a) memastikan aktiviti pembangunan, penawaran dan penyampaian kursus-kursus 

Putra MOOC dilaksanakan mengikut proses dan tatacara yang digariskan. 

(b) memastikan kursus-kursus PutraMOOC yang ditawarkan mencapai tahap kualiti 

yang ditetapkan.  

(c) memastikan penyampaian kursus-kursus PutraMOOC menggunakan 

sepenuhnya bahan e-Kandungan MOOC yang disediakan. 

 

Garis Panduan ini perlu dibaca bersama dengan dokumen berikut dan juga 

arahan/dokumen lain yang dikeluarkan dari semasa ke semasa: 

 

(a) Garis Panduan Pembangunan dan Penyampaian MOOC Malaysia (GPPPMM) 

(b) Guidelines on Credit Transfer for MOOC (Malaysian Qualifications Agency, 

2016). 

(c) Dasar e-Pembelajaran Negara (KPT, 2016). 

(d) Garis Panduan Amalan Terbaik: Akreditasi Pengalaman Pembelajaran untuk 

Penganugerahan Kredit (APEL C) (MQA, 2016). 

(e) UPM Virtual Classroom and E-Assessment Guidelines (CADe, 2020).  

(f) PrIDe: Putra InnoCreative Delivery (CADe, 2019) 

 

4.0  PEMBANGUNAN KURSUS PutraMOOC 

 

Setiap kursus PutraMOOC dibangunkan oleh sekumpulan pembangun dengan 

diketuai oleh seorang penyelaras yang dilantik oleh Pusat Tanggungjawab (PTJ). Ahli 

kumpulan terdiri daripada gabungan pakar bidang, pensyarah yang berpengalaman 

dan akan mengajar kursus tersebut, pelajar, pakar industri/komuniti dan pereka bentuk 

kandungan kursus.  

Kursus PutraMOOC yang dibangunkan perlu bercirikan satu daripada tiga (3) kategori 

kursus sama ada i) kursus bidang tujahan universiti; ii) kursus umum, dan iii) kursus 

yang menyokong pembelajaran sepanjang hayat (PSH). Setiap kursus PutraMOOC 

juga dikategorikan mengikut enam (6) kluster yang merangkumi kursus akademik dan 

keperluan pembelajaran sepanjang hayat, iaitu: 

 

(a) Sains Tulen 

(b) Perubatan dan Kesihatan 

(c) Sastera dan Sains Sosial 

(d) Kejuruteraan 

(e) Sains Gunaan 

(f) Sastera Gunaan dan Sains Sosial Gunaan 

 

CADe mengawal selia aktiviti pembangunan kursus yang dilaksanakan oleh setiap 

kumpulan pembangun. Proses pembangunan kursus PutraMOOC merangkumi tujuh 

(7) aktiviti seperti ditunjukkan di Rajah 1. Perincian tugas dan peranan CADe, PTJ 

dan penyelaras kursus bagi pembangunan PutraMOOC seperti pada Lampiran A. 

 

Rajah 1: Proses Pembangunan Kursus PutraMOOC 

Bengkel bersiri juga dikendalikan bagi melatih kumpulan pembangun antaranya 

seperti: 

a) Pembangunan storyboard dan perancangan kandungan kursus 

b) Reka bentuk kursus 

c) Pembangunan bahan dan kandungan kursus 

d) Muat naik bahan dan kandungan kursus 

e) Pembentangan akhir bagi permohonan jaminan kualiti 

 

Kumpulan pembangun bertanggungjawab membangunkan kursus, mengikuti 

program kelolaan CADe dan melaporkan kemajuan kepada PTJ. 

 

Pengisian kandungan kursus PutraMOOC mesti menekankan kepada penggunaan 

item pengajaran dan pembelajaran (PdP) yang memastikan pelajar mencapai hasil 

pembelajaran. Pemilihan elemen PdP yang bersesuaian meliputi bahan, aktiviti dan 

penaksiran yang bersesuaian dengan disiplin ilmu dan pelajar sasaran perlu 

dibangunkan berdasarkan setiap komponen pembangunan yang telah ditetapkan. 

Item PdP yang dibangunkan mesti di dalam bentuk digital dan menggunakan fungsian 

yang bersesuaian di dalam platform yang terpilih. Item PdP di dalam platform 

PutraMOOC ditunjukkan pada Rajah 2. 

 

Rajah 2: Reka Bentuk Item Pembelajaran Menggunakan PutraBLAST dan 

PutraMOOC 

Kursus PutraMOOC perlu direkabentuk (Rajah 3) berdasarkan mod pengajaran 

dalam talian yang telah ditentukan. Item PdP kursus PutraMOOC yang sesuai bagi 

pembelajaran bermakna (Rajah 4) perlu dibangunkan bagi kaedah penyampaian 

Segerak (Synchronous) iaitu pengajar mengendalikan kuliah dengan kehadiran 

serentak dengan pelajar; dan Tidak Segerak (Asynchronous) iaitu pelajar belajar 

secara kendiri.  

 

Rajah 3: Langkah-Langkah Mereka Bentuk Penyampaian PdP 

 

Rajah 4: Kriteria Pembelajaran Bermakna 

Taksonomi Digital Bloom (Rajah 5) perlu digunakan bagi merekabentuk dan 

membangunkan item PdP kursus PutraMOOC.  

 

 

Rajah 5: Taksonomi Digital Bloom 

Pembangunan item PdP kursus PutraMOOC juga perlu menggunakan aplikasi yang 

bersesuaian bagi membangunkan item PdP yang bersesuaian (Rajah 6).  

Rajah 6: Aplikasi Pembangunan Bahan Digital 

Komponen yang mesti dibangunkan di dalam kursus PutraMOOC terdiri daripada 

maklumat kursus, kandungan/bahan pembelajaran, aktiviti, penaksiran, penghargaan 

dan rujukan. Perincian setiap komponen adalah seperti berikut: 

 

a) Maklumat pada LAMAN PROMOSI kursus (Rajah 7) mesti mengandungi: 

i) Hasil pembelajaran kursus 

ii) Sinopsis kursus 

iii) Tempoh pembelajaran 

iv) Kumpulan sasaran 

v) Waktu penawaran kursus  

vi) Yuran 

vii) Mod pembelajaran (sama ada pembelajaran kendiri atau dikendalikan 

oleh pengajar) 

viii) Kod kursus setara di UPM (jika kursus kategori Akademik) 

ix) Gambar profil kursus 

 

Maklumat ini bertujuan memperkenalkan dan mempromosikan kursus. 

Kesemua maklumat ini boleh dicapai di laman kursus tersebut. 

 

Rajah 7: Contoh Laman Pengenalan Kursus PutraMOOC Dalam Platform 
www.putramooc.upm.edu.my   

http://www.putramooc.upm.edu.my/

b) Maklumat di laman utama kursus (yang boleh dicapai setelah pelajar 

mendaftar) perlu mengandungi: 

i) Kata aluan 

ii) Maklumat pengajar 

iii) Jadual pengajaran (jika ada) 

iv) Video pengenalan (Rajah 8) yang bertujuan memberi maklumat ringkas 

mengenai kursus. Durasi ideal video ini adalah lebih kurang 3 minit. 

Maklumat yang dinyatakan dalam video promosi perlu berupa ringkasan 

kursus termasuk maklumat tentang pengajar kursus, topik kursus, 

objektif/tujuan kursus, jangkaan hasil pembelajaran kursus, tempoh 

pembelajaran kursus, serta tarikan perhatian untuk menyertai kursus 

v) Aktiviti suai-kenal (contohnya pelajar diminta memperkenalkan diri dan 

menghantar gambar di sekitar tempat tinggal).  

vi) Penyataan etika 

 

 

Rajah 8: Contoh Paparan Video Promosi Kursus PutraMOOC 

c) Kandungan/bahan pembelajaran mesti dalam bentuk digital (e-Kandungan) 

yang bersesuaian dengan hasil pembelajaran topik.  

i) Hasil pembelajaran setiap topik mesti dimuat naik.  

ii) e-Kandungan perlu asli, disusun atur mengikut turutan pembelajaran 

dan terdiri daripada pelbagai bentuk: 

• Teks (seperti format .docx, .pdf, atau .html)  

• Slaid (seperti format .ppt atau .pdf) 

• Infografik (seperti format .png, .jpeg atau .gif) 

• Podcast 

• Video (terdapat pelbagai jenis video yang boleh dibangunkan-

Rajah 9) 

• Pautan kepada bahan pembelajaran bersesuaian (seperti Wiki, 

PodCast, bahan dari laman web dan video repositori lain seperti 

YouTube dan Vimeo)  

iii) e-Kandungan asli memberi definisi bahan kursus yang dibangunkan dan 

diolah sendiri menggunakan isi kandungan dan media (seperti grafik, 

audio, video, animasi dan lain-lain) yang tidak melanggar hak cipta 

mana-mana pihak. 

 

 

Rajah 9: Kepelbagaian Kandungan Dalam Kursus PutraMOOC 

d) Aktiviti pembelajaran yang dibangunkan mesti berkonsepkan pembelajaran 

aktif dalam talian (Rajah 10) yang disampaikan menggunakan platform 

PutraMOOC dan aplikasi bersesuaian (Rajah 11). Aktiviti yang dibangunkan 

perlu menekankan gabungan pelbagai bentuk seperti: 

i) Perbincangan atau soal jawab yang dibangunkan menggunakan 

fungsian forum dan chat di dalam platform PutraMOOC, atau pautan 

kepada aplikasi komunikasi interaktif di luar platform PutraMOOC 

termasuk Padlet dan Facebook. 

ii) Gamifikasi yang dibangunkan menggunakan fungsian kuiz, H5P, forum 

dan chat dalam platform PutraMooc, atau pautan kepada aplikasi di luar 

platform PutraMOOC termasuk EdPuzzle, Google PearDeck dan 

Mentimeter. 

iii) Video interaktif yang dibangunkan menggunakan fungsian kuiz, H5P di 

dalam platform PutraMooc, atau pautan kepada aplikasi di luar platform 

PutraMOOC seperti EdPuzzle. 

 

 

Rajah 10: Contoh Aktiviti Pembelajaran Aktif Dalam Talian 

Rajah 11: Contoh Aplikasi Bagi Pembelajaran Aktif Dalam Talian 

e) Setiap topik perlu mempunyai penaksiran formatif (dalam isi kandungan) dan 

penaksiran sumatif pada akhir topik. Penaksiran dalam talian mesti 

dibangunkan menggunakan fungsian dalam platform PutraMOOC (Rajah 12 

dan Rajah 13) dan aplikasi (Rajah 14) yang bersesuaian. Penaksiran yang 

dibangunkan perlu terdiri daripada beberapa bentuk seperti: 

i) Penaksiran formatif bagi tujuan diagnostik pencapaian tanpa 

pemarkahan, menyokong pembelajaran yang menyerupai gamifikasi 

dan bertujuan menggalakkan penguasaan ilmu pelajar. Penaksiran 

formatif boleh diletakkan dalam video (bahan pembelajaran utama) atau 

secara berasingan. Penaksiran formatif boleh disediakan dalam 

pelbagai bentuk, contoh pentaksiran ialah kuiz, tugasan, jurnal refleksi, 

group wiki, sudut refleksi dan lain-lain.  

ii) Penaksiran sumatif perlu disediakan pada akhir setiap topik yang 

bertujuan untuk menilai pengetahuan dan kemahiran yang telah dijana 

oleh pelajar merujuk kepada hasil pembelajaran topik (topic learning 

outcomes atau TLO) yang telah ditetapkan. Lazimnya, soalan sumatif 

adalah dalam bentuk soalan berbilang jawapan (multiple choice 



 
 

13 

questions atau MCQ) dengan penggredan secara automatik oleh sistem. 

Gred yang diperoleh pelajar perlu diambil kira dalam menilai prestasi 

mereka. Bilangan MCQ bergantung kepada kuantiti kandungan dan 

lazimnya sesuatu topik mengandungi lebih daripada 15 MCQ. Penilaian 

rakan sebaya juga boleh digunakan untuk penaksiran sumatif. Gred 

penaksiran perlu diambil kira dalam menilai prestasi keseluruhan 

pelajar.  

iii) Penaksiran berasaskan aktiviti pembelajaran boleh juga dilakukan. Ini 

berasaskan penglibatan pelajar dalam perbincangan merujuk pada 

keaktifan mereka (bilangan hantaran atau posting), artikulasi idea 

(articulation of ideas), kesarjanaan pengetahuan dan lain-lain. 

 

 

Rajah 12: Fungsian Bagi Penaksiran Menggunakan Platform PutraMOOC 

Rajah 13: Jenis Soalan Bagi Penaksiran Menggunakan Fungsian Kuiz Dalam 
Platform PutraMOOC 

 

 

Rajah 14: Contoh Aplikasi Penaksiran Dalam Talian 

f) Pada akhir setiap topik, bacaan tambahan yang berkaitan dengan topik 

tersebut perlu disediakan untuk pelajar. Bacaan tambahan perlu bersesuaian 

untuk menyokong penjanaan pengetahuan pelajar terhadap topik tersebut dan 

membantu dalam mencapai TLO. Lazimnya, bacaan tambahan ini adalah 

dalam bentuk pautan ke sumber dalam talian yang berkaitan. 

g) Maklumat penghargaan dan rujukan berkaitan kursus mesti disenaraikan. 

Penyelaras kursus perlu menyatakan penghargaan dalam kursus kepada ahli 

pembangun yang telah dilantik dan melaksanakan tugasan. Sitasi bahan 

rujukan dalam talian mesti mengambil kira hak cipta asal dan piawaian Creative 

Commons. 

 

Bagi menjamin kualiti kursus-kursus PutraMOOC yang siap dibangunkan itu 

terpelihara serta memenuhi piawaian yang ditetapkan pada peringkat UPM, 

kebangsaan dan antarabangsa, sesi penilaian terhadap kandungan kursus 

PutraMOOC mesti dilaksanakan. Penilaian kualiti kursus PutraMOOC dijalankan oleh 

barisan panel yang dilantik oleh CADe bagi memastikan isi kandungan kursus 

PutraMOOC menepati hasil pembelajaran yang dinyatakan serta bersesuaian dengan 

tahap dan sasaran pelajar. 

 

Kriteria jaminan kualiti pembangunan kursus-kursus PutraMOOC adalah berdasarkan 

padanan bilangan minimum item PdP (Rajah 15) dengan keperluan hasil 

pembelajaran kursus dan sasaran pelajar. Kriteria jaminan kualiti kursus PutraMOOC 

seperti pada Rajah 16 (kriteria jaminan kualiti kursus PutraMOOC yang terkini MESTI 

digunakan bagi setiap sesi penilaian). Pemohon perlu mematuhi kriteria jaminan 

kualiti yang terkini. Senarai semak jaminan kualiti pada Lampiran B. Carta alir 

pengurusan permohonan jaminan kualiti kursus PutraMOOC ditunjukkan pada Rajah 

17.  

Rajah 15: Bilangan Minimum Item PdP Kursus PutraMOOC 

 

 

Rajah 16: Kriteria Jaminan Kualiti Kursus PutraMOOC 

Rajah 17: Carta Alir Pengurusan Permohonan Jaminan Kualiti Kursus PutraMOOC 

 

5.0 PENAWARAN KURSUS PutraMOOC 

 

Bagi tujuan melestari keterlihatan UPM pada peringkat global melalui PutraMOOC, 

kolaborasi dengan industri dan komuniti mesti dilaksanakan melalui stategi penawaran 

empat (4) kategori kursus, iaitu: 

a) Akademik: Penawaran kursus secara dalam talian sebagai alternatif kepada 

kursus yang ditawarkan secara konvensional menerusi program akademik di 

UPM. Pelajar boleh memohon pindah kredit MOOC daripada kursus PutraMOOC 

kategori ini. 

b) Komuniti Khusus: Penawaran kursus sedia ada yang diinovasikan bagi 

keperluan komuniti khusus contohnya ahli persatuan pengakap yang mengambil 

kursus PutraMOOC bertajuk Perkhidmatan Rekreasi bagi melengkapkan 

kompetensi yang diperlukan. 

c) Industri: Penawaran kursus bagi keperluan pembangunan kompetensi staf 

sesebuah syarikat atau organisasi yang menjana industri tertentu.  

d) Komuniti Awam: Penawaran kursus yang terbuka kepada masyarakat awam 

bagi tujuan PSH termasuk memajukan kompetensi kendiri. 

Sasaran pelajar bagi kursus PutraMOOC adalah: 

a) pelajar yang mengikuti mana-mana program akademik (contohnya institusi 

pengajian tinggi dan sekolah); 

b) komuniti khusus (contohnya institusi pengajian tinggi lain yang mengambil kursus 

PutraMOOC bagi sekumpulan pelajar yang berdaftar, kelab pasukan beruniform, 

persatuan penduduk, syarikat yang menganjurkan program khidmat masyarakat 

menggunakan kursus PutraMOOC sebagai latihan pembangunan ilmu); 

c) industri (contohnya unit latihan sesebuah syarikat yang mengambil kursus 

PutraMOOC bagi meningkat kompetensi staf); dan 

d) masyarakat awam (mengikuti kursus PutraMOOC bagi meningkatkan 

pengetahuan am dan memajukan kompetensi kendiri). 

 

Sehingga tahun 2020, terdapat sebanyak 22 kursus PutraMOOC yang telah melepasi 

jaminan kualiti dan dibuka untuk penawaran (Rajah 18). Bilangan kursus PutraMOOC 

yang dibuka untuk penawaran akan bertambah dari semasa ke semasa. Kursus 

PutraMOOC yang ditawarkan perlu menepati beberapa kriteria kualiti dan hendaklah 

mengikuti proses penawaran seperti pada Jadual 1. Senarai semak peranan 

pemegang taruh yang terlibat dengan proses penawaran seperti pada Lampiran C.  

 

 

Rajah 18: Senarai Kursus PutraMOOC yang Ditawarkan pada Tahun 2020 

Jadual 1: Proses Penawaran Kursus PutraMOOC 

TEMPOH  AKTIVITI PERANAN 

3 Bulan Sebelum 

Penawaran 

Penyenaraian kursus yang ditawarkan PTJ dan CADe 

Lantikan pengajar PTJ dan Pengajar 

Latihan pedagogi dalam talian PTJ, Pengajar dan 

CADe 

Promosi penawaran kursus PTJ dan CADe 

Selenggara kandungan kursus PTJ, Pengajar dan 

CADe 

2 Minggu Sebelum 

Penawaran 

Pendaftaran kursus melalui platform 

PutraMOOC 

PTJ dan CADe 

Kursus Bermula Enrolmen dan penyampaian kursus 

PutraMOOC sepanjang tempoh yang 

ditetapkan 

Pengajar 

Kursus Tamat Pelajar menerima sijil tamat Pengajar 

 Pelaporan bilangan enrolmen PTJ dan CADe 

 

PTJ perlu menentukan hala tuju penawaran kursus-kursus PutraMOOC berdasarkan 

keistimewaan kursus (sila rujuk Rajah 19) dan melantik pengajar yang bersesuaian. 

Rajah 19: Ciri-ciri Keistimewaan Kursus-kursus PutraMOOC  

 

Pelajar yang tamat mengikuti semua aktiviti pembelajaran yang ditetapkan dalam 

kursus PutraMOOC layak mendapat Sijil Tamat kursus PutraMOOC. Pelajar UPM juga 

dibenarkan mengambil kursus MOOC yang setara hasil pembelajarannya dengan 

kursus yang ditawarkan di UPM sama ada universiti dalam atau luar negara. Inisiatif 

pindah kredit MOOC (credit transfer MOOC atau CTM) memberi pengiktirafan 

terhadap kaedah pembelajaran melalui MOOC, selain memberikan fleksibiliti serta 

kemudahan kepada para pelajar UPM yang memilih pembelajaran melalui kaedah 

MOOC untuk memindahkan kredit kursus yang diikuti secara MOOC kepada kursus 

yang setara. Pelajar juga boleh mendapatkan Sijil Kompetensi bagi kursus yang setara 

di UPM berdasarkan keperluan program tersebut. Pelajar juga boleh menggabungkan 

beberapa kursus MOOC untuk disetarakan dengan kursus-kursus yang ditawarkan 

melalui program-program akademik di UPM. 

 

Pengajar yang dilantik perlu bersedia untuk menyampaikan kursus PutraMOOC yang 

ditawarkan melalui dalam talian (online). Teknik penyampaian Segerak dan Tidak 

Segerak boleh digunakan bagi tujuan tersebut. Pengajar juga perlu memastikan 

pelajar mendapat sokongan pembelajaran dengan memberikan maklum balas 

terhadap pencapaian pelajar dalam setiap topik. (Sila rujuk penerangan lanjut 

mengenai kaedah penyampaian dalam talian dan e-Penaksiran dalam buku UPM 

Virtual Classroom and E-Assessment Guidelines, CADe: 2020). Pengajar boleh 

mendapatkan latihan daripada CADe bagi teknik pedagogi dan pembelajaran aktif 

dalam talian. 

 

Pelajar yang telah menamatkan semua aktiviti pembelajaran yang ditetapkan bagi 

kursus PutraMOOC akan diberikan Sijil Tamat secara percuma. Selain itu, pelajar 

boleh mendapatkan Sijil Kompetensi MOOC yang diuruskan oleh PTJ dengan gred 

lulus minimum adalah C+ dan ke atas bagi peringkat prasiswazah, manakala B dan ke 

atas bagi peringkat siswazah. 

 

Proses pengurusan Ujian Kompetensi MOOC dan Sijil Kompetensi ditunjukkan di 

Jadual 2.  

 

Jadual 2: Proses Pengurusan Peperiksaan dan Sijil Kompetensi  

PROSES  AKTIVITI PERANAN 

Ujian 

Kompetensi 

Pelajar mendaftar untuk Ujian Kompetensi 

MOOC dan menerima slip ujian daripada PTJ. 

PTJ, pengajar 

dan pelajar 

PTJ melantik pakar bidang (subject matter 

expert atau SME) bagi menjalankan Ujian 

Kompetensi MOOC dan menyediakan soalan 

penaksiran.   

PTJ memantau moderasi soalan. 

Penganjuran 

Ujian 

Kompetensi 

Pelajar menduduki Ujian Kompetensi MOOC.  

Pengajar menyemak jawapan pelajar. 

PTJ mengeluarkan keputusan Ujian 

Kompetensi MOOC kepada pelajar 

 

Kadar yuran Sijil Kompetensi seperti Jadual 3 (kadar yuran yang terkini MESTI diguna 

pakai bagi setiap proses permohonan Sijil Kompetensi Kursus PutraMOOC). Agihan 

pendapatan daripada yuran Sjil Kompetensi ditunjukkan di Jadual 4.  

Jadual 3: Kadar Yuran Sijil Kompetensi Kursus PutraMOOC 

Jenis Pelajar Kadar Harga Sijil per Kredit (RM) 

Bidang 

Sastera Sains 

Tulen 

Sains 

Gunaan 

Teknikal Perubatan 

Pelajar 

UPM 

Prasiswazah 

Warganegara 

Malaysia 

30 35 40 40 50 

Prasiswazah 

Bukan 

Warganegara 

40 45 50 50 65 

Siswazah 

Warganegara 

Malaysia 

50 60 65 65 85 

Siswazah Bukan 

Warganegara 

65 80 85 85 110 

Selain 

Pelajar 

UPM 

Warganegara 100 

Bukan 

Warganegara 

120 

 

Jadual 4: Contoh Agihan Bayaran Kos Operasi Sijil Kompetensi PutraMOOC  
(Fakulti 80%, CADe 10%, Universiti 10%) 

Jenis 
Pelajar 

Harga 
Sijil 
(RM) 

Agihan Kos 
Operasi 

(%) 

Peranan Peratus 
Agihan 

(%) 

Jumlah 
Bayaran 

(RM) 

Prasiswazah 
bidang 

sastera (3 
jam kredit) 

90 

 
 
 
 

Fakulti (80%) 

Pembangun 
PutraMOOC 

40 36 

Pengajar PutraMOOC 
(jika ada) 

20 18 

Penilai/Penaksir 
PutraMOOC (jika ada) 

20 18 

CADe (10%) CADe 10 9 

Universiti (10%) Universiti 10 9 

 
JUMLAH 100 90 

Lampiran A: Senarai Semak Peranan Pemegang Taruh Bagi Pembangunan 

Kursus PutraMOOC 

 

A1)  Peranan Pembangun Kursus PutraMOOC 

1) Mengikuti Program Pembangunan Kursus PutraMOOC yang 

dikendalikan oleh CADe yang merangkumi aktiviti berikut: 

i) Program pendaftaran kursus. 

ii) Bengkel pembangunan bersiri (4 kali setahun). 

iii) Menyediakan storyboard kursus dan carta perancangan 

pembangunan kursus. 

iv) Mengemaskini maklumat dan membentangkan kemajuan 

pembangunan kursus. 

v) Melaporkan permasalahan pembangunan kursus. 

vi) Membangunkan kursus asli (authentic) yang terdiri daripada 

minimum 8 tajuk, 8 topik, 4 aktiviti dan 4 penaksiran. Termasuk 

dalam hal ini ialah penglibatan pakar bidang (SME) dari universiti, 

komuniti dan industri yang berkaitan bagi pengisian kursus. Selain 

itu ialah perancangan dari aspek penyampaian kursus bagi 

mengaplikasi kaedah berinovasi yang berkesan. Akhir sekali ialah 

pembentangan kursus bagi tujuan penilaian melalui proses 

Jaminan Kualiti PutraMOOC. 

vii) Menjalankan promosi kursus PutraMOOC yang dibangunkan. 

viii) Memohon perlindungan hak cipta bagi kandungan kursus. 

ix) Melesenkan kandungan dan bahan yang berkaitan dengan 

PutraMOOC di bawah lesen Creative Commons iaitu Attribution 

(BY), Non-commercialize (NC) dan Share Alike (SA). Pengguna 

tidak boleh menjual, mengaut keuntungan dari, atau 

mengkomersilkan bahan-bahan PutraMOOC. 

2) Memastikan kursus MOOC lengkap dan sedia untuk ditawarkan dan 

mendapat pengesahan oleh Jawatankuasa Dalaman Kualiti MOOC. 

3) Memberi maklum balas status pembangunan kursus secara berkala 

kepada CADe. 

A2)  Peranan Pusat Tanggungjawab (PTJ)  

1) Menguruskan dan membangunkan kursus bagi mencapai kualiti yang 

ditetapkan. 

2) Merancang pembangunan kursus PutraMOOC termasuk mengenal 

pasti sasaran pelajar dan membuat jaringan kerjasama dengan pihak 

berkaitan yang berkaitan.  

3) Mendaftarkan kursus dan ahli kumpulan untuk pembangunan 

PutraMOOC kepada pihak CADe. 

4) Menentukan kesetaraan kod kursus bagi kursus PutraMOOC dengan 

kursus dalam program akademik di UPM yang disampaikan secara 

konvensional. Kursus diklasifikasikan setara apabila peratus persamaan 

≥80% antara kursus akademik UPM dengan kursus PutraMOOC. 

5) Memberikan pemahaman kepada ahli PTJ bahawa kursus PutraMOOC 

merupakan wadah yang dapat menonjolkan kepakaran dan bidang 

tujahan PTJ. Selain itu, kursus PutraMOOC juga mampu membuka 

peluang penjanaan pendapatan serta menarik minat para pemegang 

taruh untuk terlibat dalam membangunkan kepakaran dan bidang 

tujahan PTJ. 

6) Memantau, mengambil tindakan proaktif dalam melaksanakan 

pembangunan kursus PutraMOOC serta melapor status pembangunan 

kursus PutraMOOC kepada CADe secara berkala. 

7) Melaksanakan perancangan, pengurusan penambahbaikan (Contohnya 

semakan kurikulum, pengemaskinian isi kandungan dan sebagainya) 

dan menyelenggara kursus PutraMOOC. Termasuk dalam 

pelaksanakan ini ialah perbincangan mengenai status pembangunan 

kursus PutraMOOC dalam mesyuarat pengurusan PTJ. 

8) Merancang strategi pembangunan dan penawaran PutraMOOC yang 

berkualiti serta lestari. 

9) Melaksanakan publisiti dan aktiviti promosi berkaitan PutraMOOC pada 

peringkat PTJ.     

A3)  Peranan Pusat Pembangunan Akademik (CADe), UPM 

1) Menguruskan, mengkoordinasi dan memantau pembangunan kursus 

PutraMOOC. 

2) Memastikan PutraMOOC yang telah dibangunkan itu dinilai oleh panel 

penilai dengan menggunakan senarai semak seperti pada Lampiran B. 

3) Menyemak bahan dan isi kandungan PutraMOOC yang dibangunkan 

secara berkala bagi memastikan kualiti kursus yang telah dibangunkan 

itu terjamin. 

4) Memberi sokongan kepakaran kepada pakar bidang (SME) semasa 

pembangunan PutraMOOC. 

5) Menilai kesesuaian platform MOOC yang digunakan oleh UPM dari 

semasa ke semasa.  

Lampiran B: Senarai Semak Permohonan Jaminan Kualiti PutraMOOC 

 

Semua maklumat dalam bahagian ini adalah kriteria yang wajib disediakan dalam 

kursus sebelum memohon penilaian Jaminan Kualiti PutraMOOC. Sila tandakan ( ) 

pada item yang berkaitan.  
 

Bahagian Keperluan item maklumat kursus Tandakan 

✓ di 

dalam 
kotak di 
bawah 

A1: MAKLUMAT KURSUS (DI LAMAN PROMOSI) 

 a.Sinopsis kursus ☐ 

 B b. Hasil pembelajaran ☐ 

 c.Tempoh pembelajaran ☐ 

 d.Kumpulan sasaran ☐ 

 e.Yuran ☐ 

 f. Profil kursus  ☐ 

A2: LAMAN UTAMA 

 

 a. Kata aluan ☐ 

 b. Maklumat pengajar ☐ 

 c. Jadual pengajaran (jika ada) ☐ 

 d. Video pengenalan ☐ 

 e. Aktiviti suai-kenal (ice breaking) ☐ 

 f. Penyataan etika ☐ 

A3: TOPIK 

 Minimum 8 topik yang telah dibangunkan 
Bilangan topik: ______ 

☐ 

 Hasil pembelajaran semua topik telah disediakan ☐ 

A4: KANDUNGAN KURSUS 

 Minima 8 bahan (sekurang-kurangnya 80% bahan 
berjenis video dan semuanya asli)  

☐ 

 Bilangan minimum jenis bahan >=2 
* Jenis video asli seperti Lampiran 1 

 

☐ 

 Maklumat pembangun dipaparkan dalam bahan infografik ☐ 

 Maklumat pembentang dan pembangun dipaparkan pada 
akhir video  

☐ 

 

Semua bahan pengajaran tiada unsur politik, agama yang 
menyentuh sensitiviti kaum - penyataan penafian 
(disclaimer) dinyatakan sekurang-kurangnya sekali pada 
mana-mana ruang 

☐ 

 Peraturan hak cipta dan harta intelek dipatuhi, selain 
menepati piawaian Creative Commons 

☐ 

A5: AKTIVITI 

 Setiap kursus perlu mengandungi minimum 4 aktiviti ☐ 

A6: PENAKSIRAN 

 Setiap kursus perlu mengandungi minimum 4 penaksiran ☐ 

A7: BAHAN BACAAN TAMBAHAN 

 Setiap kursus perlu menyenaraikan bahan bacaan 
tambahan 

☐ 

A8: RUJUKAN/PENGHARGAAN  

 Setiap kursus perlu menyenaraikan rujukan dan 
penghargaan 

☐ 

Lampiran C: Senarai Semak Peranan Pemegang Taruh Bagi Penawaran Kursus 

PutraMOOC 

 

C1)  Peranan Pusat Tanggungjawab 

1) PTJ perlu menyemak senarai penawaran kursus PutraMOOC supaya 

tiada pertindihan kursus. PTJ perlu memaklumkan kepada CADe 

tentang penawaran dan penutupan kursus PutraMOOC. 

2) PTJ perlu menguruskan pelantikan pengajar kursus PutraMOOC dan 

menentukan jadual pengajaran serta memastikan kualiti penyampaian 

PdP. 

3) Menetapkan mod penawaran MOOC sama ada bersifat “kemajuan 

kendiri (self-pace) atau dikendalikan oleh pensyarah. 

4) Sekiranya mod penawaran PutraMOOC adalah dalam durasi tertentu, 

PTJ hendaklah memastikan durasi yang ditetapkan adalah bersesuaian 

dengan Jam Pembelajaran Pelajar (JPP) bagi kursus yang ditawarkan. 

5) Menyemak dan mengesahkan status sijil PutraMOOC yang ditawarkan 

(sama ada percuma atau berbayar). 

6) Menguruskan hal berkaitan yuran kursus dan pensijilan, sekiranya 

berkaitan. 

7) Melaksanakan strategi mendapatkan enrolmen pelajar pada peringkat 

kebangsaan dan antarabangsa. 

8) Melaporkan bilangan enrolmen pelajar bagi kursus PutraMOOC dan 

menjalankan strategi yang dapat meningkatkan bilangan enrolmen 

pelajar. 

9) Melaporkan bilangan enrolmen pelajar bagi kursus PutraMOOC dan 

menjalankan strategi yang dapat meningkatkan bilangan enrolmen 

pelajar. 

10) Memantau aktiviti pelajar yang berpotensi untuk memohon pindah kredit 

PutraMOOC.  

11) Melaporkan maklumat pengurusan pindah kredit MOOC kepada CADe, 

sekiranya ada. 

12) Memaklumkan kepada CADe bilangan pelajar yang telah memperoleh 

Sijil Tamat dan Sijil Kompetensi kursus PutraMOOC. 

13) Memaklumkan kepada Bendahari tentang agihan pembayaran kepada 

semua pihak yang terlibat. 

 

C2)  Peranan Pengajar Kursus PutraMOOC  

1) Menyediakan rancangan pengajaran kursus PutraMOOC dari segi 

penyampaian bahan, aktiviti dan penaksiran (contoh: Segerak dan Tidak 

Segerak).  

2) Memantau serta menyelenggara isi kandungan pembelajaran semasa 

penawaran PutraMOOC, sekiranya perlu. 

3) Melibatkan diri dengan interaksi bersama pelajar kursus PutraMOOC 

secara berkala (sekurang-kurangnya sekali dalam satu (1) minggu) 

sehingga tempoh pengajaran tamat. 

4) Menyemak serta menilai aktiviti PnP dan penaksiran. 

5) Melaporkan maklumat pelajar yang ingin memohon pindah kredit MOOC 

kepada PTJ dan CADe, sekiranya ada. 

 

C3)  Peranan Pusat Pembangunan Akademik (CADe)  

1) Mengurus proses penawaran kursus PutraMOOC. 

2) Memantau bilangan enrolmen pelajar bagi kursus PutraMOOC dan 

menjalankan strategi yang dapat meningkatkan bilangan enrolmen 

pelajar. 

3) Melaksanakan promosi kursus PutraMOOC yang ditawarkan dan 

melaksanakan strategi bagi mendapatkan enrolmen pelajar pada 

peringkat kebangsaan dan antarabangsa. Termasuk dala pelaksanaan 

ini ialah membuat hebahan sekurang-kurangnya dua (2) minggu 

sebelum kursus PutraMOOC ditawarkan. 

4) Memantau isu-isu teknikal berkaitan dengan platform MOOC di UPM. 

5) Menyelaras penawaran kursus PutraMOOC dengan semua pihak 

berkaitan. 

6) Memantau serta melaporkan kepada CADe berkaitan bilangan pelajar 

yang telah memperoleh Sijil Tamat dan Sijil Kompetensi kursus 

PutraMOOC. 

7) Mentadbir pangkalan data berkaitan pelajar kursus PutraMOOC, laporan 

enrolmen dan laporan tamat bagi setiap kursus yang ditawarkan. 

8) Menyedia dokumen laporan berkaitan bagi penawaran kursus 

PutraMOOC. 

9) Menyelaras semua urusan kewangan berkaitan kursus PutraMOOC. 

10) Memberikan latihan serta perkhidmatan yang relevan bagi menjamin 

kualiti penawaran kursus PutraMOOC. 

 

C4)  Peranan Pusat Pembangunan Maklumat dan Komunikasi (iDEC) 

1) Memastikan kestabilan platform PutraMOOC. 

2) Menyediakan khidmat sokongan sepanjang masa (24/7). 

3) Menyedia pangkalan data berkaitan pelajar kursus PutraMOOC dan 

laporan enrolmen bagi setiap kursus yang ditawarkan. 

4) Menaik taraf platform MOOC di UPM selaras dengan keperluan dalam 

pembangunan serta penawaran kursus MOOC. 

5) Menyedia akses berkaitan pelajar kepada penyelaras MOOC. 

 
 
 




